
 

 

Neni 178 

Akte seksuale me të mitur nën moshën 16 vjeç 

 

1. Kryerja e akteve seksuale me fëmijë të mitur, që nuk ka arritur moshën 16 vjeç, dënohet me 

burgim nga 7 deri në 15 vjet.  

 

2. Kur vepra është kryer në një nga rrethanat e mëposhtme dënohet me burgim nga 10 deri në 25 

vjet: 

a) me kanosje serioze ose me kanosje për përdorim të dhunës; 

b) me kanosje të rrezikimit të atëçastshëm të jetës ose shëndetit të të miturit apo tënjë 

personi tjetër; ose 

c) duke shfrytëzuar situatën në të cilën personi është i pambrojtur dhe ku siguria e tij është 

në rrezik. 

3. Kur vepra penale kryhet në një nga rrethanat në vijim, dënohet me burgim jo më pak se 25 

vjet:  

a. veprës i ka paraprirë, ajo është shoqëruar ose përcjellë nga tortura apo trajtimi çnjerëzor; 

b. është përdorur forca; 

c. i janë shkaktuar lëndime të rënda trupore ose çrregullim i rëndë për shëndetin mendor apo 

fizik të miturit; 

d. është kanosur ose janë përdorur armë apo mjete të tjera të rrezikshme; 

e. me dashje i ka shkaktuar dehjen të miturit me anë të alkoolit, lëndëve narkotike, 

psikotrope apo substancave të tjera; 

f. vepra është kryer bashkërisht nga më shumë se një person; 

g. shfrytëzon cilësitë specifike të personit si aftësitë e kufizuara mendore apo fizike, 

çrregullimet apo paaftësinë fizike apo mendore; 

h. viktima është i mitur nën moshën 10 vjeç; 

i. kur vepra kryhet nga prindi, birësuesi, njerku apo njerka, të paralindurit, gjini e afërt me 

personin ose kur vepra është kryer nga një person që është në marrëdhënie familjare me 

viktimën; 

j. kur vepra është kryer nga mësuesi, udhëheqësi fetar, specialisti i kujdesit shëndetësor, 

personi të cilit i është besuar rritja apo kujdesi për të miturin ose që në ndonjë mënyrë 

tjetër ka autoritet ndaj tij: 

j/1. duke keqpërdorur kontrollin e tij mbi gjendjen financiare, familjare, shoqërore, 

shëndetësore, të punësimit, shkollimit, fetare ose rrethanave tjera të viktimës apo të 

personit të tretë;  

j/2. kur viktima e mitur mbahet në qendër disiplinore, në një institucion të edukimit apo 

institucion edukativo-korrektues, është pacient në spital, qendër të shëndetit mendor apo 

rehabilitimit, banor i shtëpisë së kujdesit apo strehimores, ose mbahet apo është i mbyllur 

në çfarëdo vendi tjetër me urdhër të gjykatës apo prokurorisë ose sipas ligjit; ose  

j/3. duke keqpërdorur pozitën ose autoritetin e tij mbi viktimën dhe e cila i është besuar 

për rritjen, edukimin apo kujdesin. 

 

4. Kur vepra kryhet nën më shumë nga rrethanat e parashikuara në paragrafet 2 ose 3 të këtij 

neni, dënohet me burgim jo më pak se 30 vjet.  

 

5. Kur vepra ka sjellë si pasojë vdekjen ose vetëvrasjen e viktimës së mitur dënohet me burgim 

jo më pak se 35 vjet ose me burgim të përjetshëm. 

 

6. Nuk do të dënohet i mituri, qe kryhen akte seksuale te parashikuar nga paragrafi 1 këtij neni, 

me pëlqim reciprok tetë miturit që ka mbushur moshën 14 vjeç, nëse diferenca në moshë midis 

subjekteve nuk është më shumë se 2 vjet.  

 

 

Neni 179 

Akte seksuale të cilësuara me të mitur të moshës 16-18 vjeç 

 

1. Kryerja e akteve seksuale me fëmijë të mitur të moshës 16deri në 18 vjeç pa pëlqimin e të 

miturit, kur vepra është kryer në një nga rrethanat e mëposhtme dënohet me burgim nga 5 deri në 

15 vjet: 

d) me kanosje serioze ose me kanosje për përdorim të dhunës; 

e) me kanosje të rrezikimit të atëçastshëm të jetës ose shëndetit të të miturit apo të një 

personi tjetër; ose 

f) duke shfrytëzuar situatën në të cilën personi është i pambrojtur dhe ku siguria e tij është 

në rrezik. 

2. Kur vepra penale kryhet në një nga rrethanat në vijim, dënohet me burgim nga 10 deri në 20 

vjet:  

a. veprës i ka paraprirë, ajo është shoqëruar ose përcjellë nga tortura apo trajtimi çnjerëzor; 

b. është përdorur forca; 

c. i janë shkaktuar lëndime të rënda trupore ose çrregullim i rëndë për shëndetin mendor apo 

fizik të miturit; 

d. është kanosur ose janë përdorur armë apo mjete të tjera të rrezikshme; 

e. me dashje i ka shkaktuar dehjen të miturit me anë të alkoolit, substancave narkotike, 

psikotrope, apo substancave tjera; 

f. vepra është kryer bashkërisht nga më shumë se një person në prani të një apo disa 

rrethanave të parashikuara në paragrafin 1 të këtij neni; 

g. shfrytëzon cilësitë specifike të personit si aftësitë e kufizuara mendore apo fizike, 

çrregullimet apo paaftësinë fizike apo mendore; 

h. kur vepra kryhet nga prindi, birësuesi, njerku apo njerka, të paralindurit, gini e afërt me 

personin ose kur vepra është kryer nga një person që është në marrëdhënie familjare me 

viktimën; [S

i. kur vepra është kryer nga mësuesi, udhëheqësi fetar, specialisti i kujdesit shëndetësor, 

personi të cilit i është besuar rritja apo kujdesi për të miturin ose që në ndonjë mënyrë 

tjetër ka autoritet ndaj tij; 

i/1. duke keqpërdorur kontrollin e tij mbi gjendjen financiare, familjare, shoqërore, 

shëndetësore, të punësimit, shkollimit, fetare ose rrethanave tjera të personit të tillë apo të 

personit të tretë;  

i/2. kur viktima e mitur mbahet në qendër disiplinore, në një institucion të edukimit apo 

institucion edukativo-korrektues, është pacient në spital, qendër të shëndetit mendor apo 

rehabilitimit, banor i shtëpisë së kujdesit apo strehimores, ose mbahet apo është i mbyllur 

në çfarëdo vendi tjetër me urdhër të gjykatës apo prokurorisë ose sipas ligjit; ose  

i/3. duke keqpërdorur pozitën ose autoritetin e tij mbi viktimën dhe e cila i është besuar 

për rritjen, edukimin apo kujdesin. 

3. Kur vepra kryhet nën një ose më shumë nga rrethanat e parashikuara në paragrafet 1 ose 2 të 

këtij neni, dënohet me burgim jo më pak se 25 vjet.  

 

4. Kur vepra ka sjellë si pasojë vdekjen ose vetëvrasjen e viktimës së mitur dënohet me burgim 

jo më pak se 30 vjet ose me burgim të përjetshëm. 

 

 

Neni 180 

Dhuna seksuale 

1. Cilido që detyron një person për të kryer akt seksual pa pëlqimin e këtij personi, edhe kur janë 

bashkëshortë, ish-bashkëshortë ose bashkëjetues apo ish-bashkëjetues mes tyre, edhe kur mes 

tyre ka patur apo ka një marrëdhënie afektive, qoftë edhe pa bashkëjetesë, dënohet me burgim 

nga 3 deri në 8 vjet. 

 

2. Cilido që detyron një person për të kryer akt seksual duke e kanosur me zbulimin e një fakti që 

do të dëmtonte rëndë nderin ose reputacionin e këtij personi apo të personit të lidhur ngushtë me 

të, dënohet me burgim nga 5 deri në 10 vjet. 

 

3. Çdo person që me përdorimin e kërcënimit, dhunës ose shfrytëzimit të autoritetit publik 

detyron një person tjetër që të kryejë ose t’i nënshtrohet akteve seksuale, dënohet me burgim nga 

6 deri në 12 vjet. 

4. I njëjti dënim zbatohet dhe ndaj çdo personi që shtyn një person tjetër të kryejë ose t’i 

nënshtrohet akteve seksuale: 

a. duke abuzuar me inferioritetin fizik apo mendor të personit të dëmtuar në kohën e 

kryerjes së veprës penale; 

b. duke mashtruar personin e dëmtuar në mënyrë që personi fajtor të zëvëndësohet 

me një person tjetër. 

5. Dënimi i parashikuar nga paragrafët 1-4 të këtij neni rritet me një të tretën nëse veprimet e 

parashikuara në to janë kryer: 

a. duke përdorur forcën; 

b. duke i shkaktuar lëndime të rënda trupore ose çrregullim tërëndë për shëndetin 

mendor apo fizik viktimës;  

c. duke përdorur armë apo mjete të tjera të rrezikshme; 

c. duke i shkaktuar me dashje dehjen viktimës me anë të alkoolit, lëndëve narkotike, 

psikotrope apo substancave tjera; 

d. duke shfrytëzuar cilësitë specifike të personit si aftësitë e kufizuara mendore apo 

fizike, çrregullimet apo paaftësinë fizike apo mendore ose shtatzëninë; 

dh. veprës i ka paraprirë, ajo është shoqëruar ose përcjellë nga tortura apo trajtimi 

çnjerëzor; 

e. kur vepra kryhet nga prindi, birësuesi, njerku apo njerka, të paralindurit, gini e afërt 

me viktimën ose kur vepra është kryer nga një person që është në marrëdhënie 

familjare me viktimën; 

f. kur vepra është kryer nga mësuesi, udhëheqësi fetar, specialisti i kujdesit shëndetësor, 

personi të cilit i është besuar kujdesi për viktimën ose që në ndonjë mënyrë tjetër ka 

autoritet ndaj saj: 

f.1. duke keqpërdorur kontrollin e tij mbi gjendjen financiare, familjare, shoqërore, 

shëndetësore, të punësimit, shkollimit, fetare ose rrethanave tjera të viktimës apo të 

personit të tretë; 

f.2. kur viktima mbahet në një institucion edukativo-korrektues, është pacient në spital, 

qendër të shëndetit mendor apo rehabilitimit, banor i shtëpisë së kujdesit apo 

strehimores, ose një personi që po i nënshtrohet kufizimeve të lirisë personale me urdhër 

të gjykatës apo prokurorisë ose sipas ligjit; 

f.3. duke keqpërdorur pozitën ose autoritetin e tij mbi viktimën dhe e cila i është besuar 

për rritjen, edukimin apo kujdesin; 

f.4. nga një person që është “maskuar” ose që simulon cilësinë e një funksionari publik 

ose të një personi të ngarkuar me një shërbim publik; 

g. nëse vepra penale është kryer nga një person që bën pjesë në një organizatë kriminale 

me qëllimin që të lehtësojë veprimtarinë e saj. 

 

gj. Kur vepra ka sjellë si pasojë vdekjen ose vetëvrasjen e viktimës dënohet me burgim 

nga 10 deri në 20 vjet burgim. 

 

6. Dënimi i parashikuar nga paragrafi i 2 i këtij neni rritet me gjysmën nëse veprimet e 

parashikuara në të janë kryer ndaj një të mituri të moshës 14-18 vjeç kur nuk përbëjnë një vepër 

penale më të rëndë.  

 

 

Neni 181 

Dhuna seksuale në grup 

1. Pjesëmarrja e dy ose më shumë personave të bashkuar me qëllim kryerjen e akteve seksuale 

ndaj një personi tjetër me përdorimin e kërcënimit, dhunës ose shfrytëzimit të autoritetit publik, 

për ta shtrënguar këtë person të kryejë veprimtari seksuale duke iu nënshtruar dhunës seksuale në 

grup, përbën krim dhe dënohet me burgim nga 8 deri në 14 vjet. 

 

2. Dënimi i parashikuar nga paragrafin 1 të këtij neni rritet nga një të tretën deri në një të dytën 

nëse veprimet e parashikuara në to janë shoqeruar te kryera edhe: 

2.1. duke e kanosur viktimën me zbulimin e një fakti që do të dëmtonte rëndë nderin ose 

reputacionin e saj apo të personit të lidhur ngushtë me të; 

2.3. duke i shkaktuar lëndime të rënda trupore ose çrregullim i rëndë për shëndetin 

mendor apo fizik viktimës;  

2.4. duke përdorur armë apo mjete të tjera të rrezikshme; 

2.5. duke i shkaktuar me dashje dehjen viktimës me anë të alkoolit, lëndëve narkotike, 

psikotrope apo substancave tjera; 

2.6. duke shfrytëzuar cilësitë specifike të personit si aftësitë e kufizuara mendore apo 

fizike, çrregullimet apo paaftësinë fizike apo mendore ose shtatzëninë; 

2.7.veprës i ka paraprirë, ajo është shoqëruar ose përcjellë nga tortura apo trajtimi 

çnjerëzor; 

2.8. kur vepra kryhet nga prindi, birësuesi, njerku apo njerka, të paralindurit, gjini e afërt 

me viktimën ose kur vepra është kryer nga një person që është në marrëdhënie familjare 

me viktimën; 

2.9.kur vepra është kryer nga mësuesi, udhëheqësi fetar, specialisti i kujdesit 

shëndetësor, personi të cilit i është besuar rritja apo kujdesi për viktimën ose që në 

ndonjë mënyrë tjetër ka autoritet ndaj personit: 

2.9.1. duke keqpërdorur kontrollin e tij mbi gjendjen financiare, familjare, 

shoqërore, shëndetësore, të punësimit, shkollimit, fetare ose rrethanave 

tjera të viktimës apo të personit të tretë; 

2.9.2. kur viktima mbahet në një institucion edukativo-korrektues, është pacient 

në spital, qendër të shëndetit mendor apo rehabilitimit, banor i shtëpisë së 

kujdesit apo strehimores, ose një personi që po i nënshtrohet kufizimeve 

të lirisë personale me urdhër të gjykatës apo prokurorisë ose sipas ligjit; 

2.9.3. duke keqpërdorur pozitën ose autoritetin e tij mbi viktimën dhe e cila i 

është besuar për rritjen, edukimin apo kujdesin; 

2.9.4. nga një person që është “maskuar” ose që simulon cilësinë e një 

funksionari publik ose të një personi të ngarkuar me një shërbim publik; 

2.9.5. nëse vepra penale është kryer nga një person që bën pjesë në një 

organizatë kriminale me qëllimin që të lehtësojë veprimtarinë e saj. 

 

3. Dënimi i parashikuar nga paragrafi1 i këtij neni dyfishohetnëse vepra kryhet në prani të më 

shumë se një nga rrethanat e parashikuara në paragrafin 2 të tij, ose nëse veprimet e parashikuara 

në të janë kryer ndaj një të mituri.  

4. Vepra penale e parashikuar në paragrafin 1 të këtij nenidënohet jo më pak se 25 vjet burgim 

nëse kryhet ndaj një të mituri që nuk ka mbushur moshën 10 vjeç. 

 

5. Kur vepra ka sjellë si pasojë vdekjen ose vetëvrasjen e viktimës dënohet me burgim jo më pak 

se 35 vjet ose me burgim të përjetshëm. 

 

 

Neni 182 

Ngacmimi seksual 

 

1. Cilido që kryen ndaj një personi veprime me natyrë e qëllim seksual që konsistojnë në 

komunikimin edhe të përsëritur të fjalëve ose sjelljeve përfshirë edhe prekjen ndaj tij, apo i 

drejton propozime a sjellje me natyrë e qëllim seksual, ose e shtyn këtë të fundit të prekë autorin 

apo personin e tretë për qëllim seksual, pa pëlqimin e vetë personit, perben kundervajtje penale 

dhe dënohet me gjobë ose me burgim deri në 2 vjet. 

 

2. Përbën ngacmim seksualapo sjellje turpëruesegjithashtu: 

2.1. kur komentet ose sjelljet i imponohen të njëjtës viktimë nga disa persona, në një mënyrë të 

bashkërenduar ose me nxitjen e njërit prej tyre, edhe pse secili prej këtyre personave nuk ka 

vepruar veçmas në mënyrë të përsëritur; 

 2 .2. kur këto komente ose sjellje i imponohen të njëjtës viktimë, radhazi, nga disa persona që, 

edhe në mungesë të bashkërendimit mes tyre, e dinë që këto fjalë ose sjellje përbëjnë nje 

përsëritje; 

2.3. edhe fakti i përdorimit të çdo forme të presionit serioz me qëllimin e vërtetë të dukshëm të 

kryerjes së një akti të një natyre seksuale, edhe nëse fakti nuk përsëritet, pavarësisht nëse 

kërkohet në dobi të autorit ose për përfitimin e një pale të tretë.  

 

3. Vepra penale dënohet me burgim nga 2 deri në 6 vjet nëse kryhet në një ose më shumë prej 

rrethanave në vijim: 

3.1. nga një person që abuzon me autoritetin që i është dhënë nga funksionet e tij;  

3.2. ndaj një të mituri;  

3.3.ndaj një personi, cilësitë e veçanta të të cilit, për shkak të moshës së tij, sëmundjes, paaftësisë 

fizik ose mendore ose gjendjes së shtatzanisë, janë të dukshme ose të njohura për autorin e tyre; 

3.4. ndaj një personi, vulnerabiliteti ose varësia e veçantë e të cilit rezultojnë nga pasiguria e 

situatës së tij ekonomike ose sociale, kur ajo është e dukshme ose e njohur për autorin e tyre;  

3.5. nga disa persona që veprojnë në cilësinë e autorit ose bashkëpunëtorit;  

3.6. duke përdorur një shërbim të komunikimit publik në internet ose me anë të një aparature 

dixhitale ose elektronike;  

3.7. kur një i mitur ka qenë i pranishëm dhe ka asistuar;  

3.8. kur vepra kryhet nga prindi, birësuesi, njerku apo njerka, të paralindurit, gini e afërt me 

personin ose kur vepra është kryer nga një person që është në marrëdhënie familjare me 

viktimën; 

3.9. kur vepra është kryer nga mësuesi, udhëheqësi fetar, specialisti i kujdesit shëndetësor, 

personi të cilit i është besuar rritja apo kujdesi për viktimën ose që në ndonjë mënyrë tjetër ka 

autoritet ndaj personit; 

3.10. kur viktima mbahet në burg, paraburgim, qendër disiplinore, në një institucion të edukimit 

apo institucion edukativo-korrektues, është pacient në spital, qendër të shëndetit mendor apo 

rehabilitimit, banor i shtëpisë së kujdesit apo strehimores, ose mbahet apo është i mbyllur në 

çfarëdo vendi tjetër me urdhër të gjykatës apo prokurorisë ose sipas ligjit. 

 

 

Neni 183 

Degradimi i integritetit seksual 

 

1. Cilido që shtyn një person me çdo mjet ose formë të ekspozojë pjesët intime të trupit të tij, të 

masturbojë ose të kryejë ndonjë akt tjetër që cenon dinjitetin e këtij personi, duke krijuar një 

mjedis poshtërues apo degradues të integritetit seksual të këtij personi, pa pëlqimin e tij, dënohet 

me gjobë ose me burgim nga 1 deri në 3 vjet. 

 

2. Vepra penale dënohet me burgim nga 2 deri në 6 vjet kur kryhet në një apo më shumë nga 

rrethanat në vijim: 

2.1. me kanosje serioze ose me kanosje për përdorim të dhunës; 

2.2. me kanosje të rrezikimit të atëçastshëm të jetës ose trupit të viktimës apo të 

personit tjetër; ose 

2.3. duke shfrytëzuar situatën në të cilën personi është i pambrojtur dhe ku siguria e tij 

është në rrezik. 

2.4. është përdorur forca; 

2.5. i është shkaktuar çrregullim i rëndë për shëndetin mendor viktimës, apo viktima tenton të 

bëjë vetëvrasje pas veprës penale; 

2.6.me dashje i ka shkaktuar dehjen viktimës me anë të alkoolit, drogës apo substancave tjera; 

2.7. vepra është kryer nga më shumë se një person; 

2.8. shfrytëzon cilësitë specifike të personit si mosha, aftësitë e kufizuara mendore apo fizike, 

çrregullimet apo paaftësinë fizike apo mendore, ose shtatzëninë; 

2.9. viktima është e mitur; 

2.10. kur vepra kryhet nga prindi, birësuesi, njerku apo njerka, të paralindurit, gini e afërt me 

personin ose kur vepra është kryer nga një person që është në marrëdhënie familjare me 

viktimën; 

2.11. kur vepra është kryer nga mësuesi, udhëheqësi fetar, specialisti i kujdesit shëndetësor, 

personi të cilit i është besuar rritja apo kujdesi për personin e tillë ose që në ndonjë 

mënyrë tjetër ka autoritet ndaj personit; 

2.12. kur viktima mbahet në burg, paraburgim, qendër disiplinore, në një institucion të edukimit 

apo institucion edukativo-korrektues, është pacient në spital, qendër të shëndetit mendor apo 

rehabilitimit, banor i shtëpisë së kujdesit apo strehimores, ose mbahet apo është i mbyllur në 

çfarëdo vendi tjetër me urdhër të gjykatës apo prokurorisë ose sipas ligjit. 

 

Neni 184 

Joshja e të miturit në veprimtari seksuale 

Joshja apo manipulimi i të miturit nën moshën 16 vjeç nëpërmjet shpërdorimit të besimit, 

gënjeshtrës, sajesave, nëpërmjet cdo mjeti apo forme komunikimi përfshirë këtu komunikimet 

elektronike dhe rrjetet sociale, për t’u përfshirë në akte seksuale apo në performanca 

pornografike si dhe shtytja e të miturit për të nxitur të mitur të tjerë të po kësaj moshe të 

përfshihen në akte seksuale, nëse fakti penal nuk përbën një krim më të rëndë të parashikuar në 

këtë seksion, dënohet me burgim nga 3 deri në 6 vjet. 

 

 

Neni 185 

Shërbimet seksuale të viktimës së trafikimit 

 

1. Për qëllime të këtij neni, shprehja “viktimë e trafikimit” nënkupton personin i cili 

ështëtrafikuar sipas dispozitave të neneve 209, 210 (janë nenet respektive te trafkimit të 

personave madhorë dhe trafikimit të të miturve) të këtij Kodi. Për qëllime të këtij neni, nuk është 

e rëndësishme nëse personi e ka ditur apo jo se viktima është viktimë e trafikimit, përveç nëse 

për arsye të justifikuara,për shkaqe objektive, mosnjohja ka qenë e paevitueshme dhe ai nuk e ka 

ditur dhe nuk ka mundur ta dijë se personi është viktimë e trafikimit. 

 

2. Kushdo që shfrytëzon ose mundëson shërbimet seksuale të viktimës së trafikimit dënohet 

me burgim nga 2 deri në 5 vjet. 

 

3. Kur vepra penale kryhet nga personi zyrtar në keqpërdorim të pozitës apo në bazë 

tëautorizimeve të tij, dënohet me burgim nga 5 deri në 10 vjet. 

4. Kur vepra penale e parashikuar nga paragrafi 2i këtij neni kryhet ndaj viktimësme aftësi të ulët 

mendore ose fizike, çrregullime apo paaftësi mendore, fizike ose shtatzënisë, dënohet me burgim 

nga 8 deri në 12 vjet. 

 

5. Kur vepra penale e parashikuar nga paragrafi 2 i këtij neni kryhet ndaj tëviktimës sëmitur të 

moshës 16 deri nën 18 vjeç, dënohet me burgim nga 7 deri në 15 vjet. 

 

6. Kur vepra penale e parashikuar nga paragrafi 2 i këtij neni kryhet ndaj të miturit nën moshën 

16 vjeç, dënohet me burgim nga 10 deri në 20 vjet. 

 

7. Nëse vepra penale e parashikuar nga paragrafi 2 i këtij neni rezulton me vdekjen e një apo 

mëshumë personave viktima të trafikimit, dënohet nga 15 deri në25 vjet burgim. 

 

8. Nëse vepra penale e parashikuar nga paragrafi 2 i këtij neni rezulton me vdekjen e një apo më 

shumë viktimave të mitur të trafikimit, dënohet jo më pak se 35 vjet ose me burgim të 

përjetshëm. 

 

Neni 186 

Prostitucioni i të miturve 

1. Në qoftë se fakti nuk përbën një vepër penale më të rëndë, kushdo që kryen akte seksuale me 

një të mitur të moshës 16 deri nën 18 vjeç, në këmbim të një shume në para ose përfitime të tjera, 

edhe nëse është vetëm premtim, dënohet me burgim nga 5 deri në 10 vjet. 

 

2. Çdo veprim i kryer me qëllim përfshirjen e të miturit të moshës nga 16 deri nën 18 vjeç në 

veprimtari prostitucioni, duke e rekrutuar, tërhequr të miturin në prostituim ose shkaktimin e 

pjesëmarrjes së të miturit në prostituim, dënohet me burgim nga 8 deri në 14 vjet. 

 

3. Kur vepra penale e parashikuar nga paragrafi 1 tekëtij neni kryhet brenda perimetrit prej 300 

metrash nga shkolla ose mjedisi tjetër i cili përdoret nga fëmijët, dënohet me burgim nga 10 deri 

në 15 vjet. 

4. Favorizimi, shfrytëzimi, administrimi, kontrollimi apo organizimi i prostitucionit të një të 

mituri, detyrimi i të miturit të kryejë prostitucion ose realizimi i përfitimeve nga aktivitete të 

tilla, dënohet me burgim nga 10 deri në 20 vjet. 

5. Kur vepra penale e parashikuar nga paragrafët 1, 2, 3 dhe 4 të këtij neni kryhet ndaj të miturit 

nën moshën 14 vjeç, dënohet me burgim jo më pak se 25 vjet. 

 

6. Kur vepra e parashikuar nga paragrafët 1, 2, 3 dhe 4 të këtij neni është kryer në rrethanat 

cilësuese të parashikuara në nenin 181(dhuna seksuale) paragrafi 5, dënohet me burgim nga 20 

deri në 30 vjet. 

7. Kur vepra ka sjellë si pasojë vdekjen ose vetëvrasjen e të miturit dënohet me burgim jo më pak 

se 35 vjet ose me burgim të përjetshëm. 

 

Neni 187 

Iniciativat turistike për shfrytëzimin e prostitucionit të të miturve 

 

Organizimi apo propagandimi i udhëtimeve turistike duke përfshirë edhe shfrytëzimin e 

aktivitetit të prostitucionit të të miturve të moshës 16 deri nën 18 vjeç, dënohet me burgim nga 8 

deri në 14 vjet. 

 

Neni 188 

Akte seksuale në vende publike 

 

Kryerja e akteve seksuale në vende publike ose në ambiente të ekspozuara nga vështrimi i 

njerëzve, përbën kundërvajtje penale dhe dënohet me gjobë ose me burgim deri në 2 vjet. 

 

Neni 189 

Pornografia në mjediset e ekspozuara ndaj të miturve 

 

1. Prodhimi, shpërndarja, reklamimi, tregtimi, shitja e botimi i materialeve pornografike në 

institucionet educative, arsimore, apo çdo mjedis tjetër ku ka të mitur, me çdo mjet ose formë, 

dënohet me burgim deri në 3 vjet. [S

2. Shfaqja apo reklamimi i fotove, videove, filmave, apo çdo materiali pornografik nga 

televizionet, mediat audiovizive apo platformat dixhitale që operojnë në Shqipëri përgjatë ditës 

në oraret apo intervalet kohore kur televizionet frekuentohen nga të miturit nën 18 vjeç dhe në 

kundërshtim me rregullat që zbatohen për shërbimet e medias në Republikën e Shqipërisë sipas 

ligjit “Për mediat audiovizive në R.Sh”, dënohet me burgim nga 5 deri ne 10 vjet per personin 

fizik dhe, nese vepra penale eshte kryer edhe nga personi juridik, denohet me mbylljen e 

veprimtarise se personit juridik dhe konfiskimin e te ardhurave te realizuara nga vepra penale. 

 

Neni 190 

Pornografia e fëmijëve 

 

1. Përfshirja e një të mituri në performanca pornografike përbën krim dhe dënohet me burgim 

nga 6 deri në 10 vjet kur kryhet ndaj një të mituri të moshës 16 deri nën moshën 18 vjeç 

nëpërmjet: 

a- rekrutimit të të miturit për të marrë pjesë në performanca pornografike, për realizimin e 

shfaqjeve pornografike, ose prodhimin e materialeve pornografike; 

b- shkaktimit të pjesëmarrjes së të miturit në performanca të tilla; 

c- shtrëngimit të të miturit për pjesëmarrje në performanca pornografike ose përfituese; 

d- shfrytëzimit të të miturit për qëllime të tilla; 

e- pjesëmarrjes me dijeni në performanca pornografike që përfshijnë edhe pjesëmarrjen e 

të miturve. 

2. Prodhimi i çdo lloj materiali që përshkruan në mënyrë vizuale një fëmijë të mitur të moshës 16 

deri nën moshën 18 vjeç të përfshirë në një sjellje apo veprimtari reale seksuale, ose ekspozon 

çdo pamje të organeve seksuale të fëmijës për qëllime kryesore seksuale, përbën krim dhe 

dënohet me burgim nga 7 deri në 12 vjet. 

3. Aksesi i qëllimshëm tek pornografia e fëmijëve nëpërmjet teknologjive të informacionit dhe të 

komunikimeve përfshirë ato elektronike, posedimi i pornografisë së fëmijëve, ofrimi ose vënia 

në dispozicion e pornografisë së fëmijëve, reklamimi, shpërndarja ose transmetimi i pornografisë 

së fëmijëve në çdo formë përfshirë dhe nëpërmjet një sistemi kompjuterik, qoftë edhe falas,  

prokurimi i pornografisë së fëmijëve për vete ose për një person tjetër, si dhe tregtimi në çdo 

formë i materialeve të pornografisë së fëmijëve përbën krim dhe dënohet me burgim nga 8 deri 

në 13 vjet. 

4. Cilido që kryen një ose disa nga veprimet e parashikuara në në paragrafin 3 të nenit 191, duke 

synuar joshje ose shfrytëzim seksual të të miturve të moshës 16 deri nën moshën 18 vjeç, 

dënohet me burgim nga 8 deri në 15 vjet. 

5. Nuk ka përgjegjësi penale autori i veprës kur këto imazhe prodhohen dhe posedohen prej 

subjekteve të mitur të moshës mbi 16 vjeç kur ata janë pjesëmarrës në këtë veprim me pëlqimin e 

tyre dhe këto imazhe janë vetëm për përdorimin privat mes tyre.  

6. Në rastet e parashikuara në paragrafin 1, 2, 3 dhe të katërt të këtij neni, dënimi rritet në masën 

dy të tretat, kur në performancat pornografike përfshihet një i mitur nën moshën 16 vjeç apo kur 

materiali pornografik është i një sasie të madhe. 

Neni 191 

Pornografia virtuale e fëmijëve 

 

1. Prodhimi i çdo lloj materiali që pasqyron në mënyrë vizuale imazhe virtuale, të realizuara me 

teknikat e përpunimit grafik, duke përdorur imazhe figurative të një fëmije të mitur nën moshën 

18 vjeç të përfshirë në një sjellje apo veprimtari seksuale jo reale, imazhe që prezantojnë si të 

vërteta sjellje e veprimtari seksuale jo reale, të simuluara ose që ekspozojnë çdo pamje të 

organeve seksuale të fëmijës për qëllime kryesore seksuale, përbën krim dhe dënohet me burgim 

nga 3 deri në 6 vjet. 

2. Aksesi i qëllimshëm tek pornografia virtuale e fëmijëve nëpërmjet teknologjive të 

informacionit dhe të komunikimeve, posedimi i pornografisë virtuale të fëmijëve, ofrimi ose 

vënia në dispozicion e pornografisë virtuale të fëmijëve, shpërndarja ose transmetimi i 

pornografisë virtuale të fëmijëve, qoftë edhe falas,  prokurimi i pornografisë virtuale të fëmijëve 

për vete ose për një person tjetër, si dhe tregtimi i materialeve të pornografisë virtual të fëmijëve 

përbën krim dhe dënohet me burgim nga 4 deri në 8 vjet. 

 

Neni 192 

Tërheqja dhe ekspozimi i fëmijëve ndaj akteve seksuale 

 

1. Kryerja e akteve me natyrë seksuale në prezencë të një të mituri të moshës 14 deri nën 16 vjeç 

me qëllim që i mituri të asistojë në këtë veprimtari seksuale, dënohet me burgim nga 2 deri në 5 

vjet. 

2. Nëse fakti nuk përbën vepër penale më të rëndë, kryerja e akteve me natyrë seksuale në 

prezencë të një të mituri të moshës 14 deri nën 16 vjeç me qëllim që të asistojë në kryerjen e 

akteve seksuale, ose ekspozimi i tij para materialeve pornografike, me qëllim përfshirjen e tij në 

veprimtari sesksuale, dënohet me burgim nga 2 deri në 6 vjet. 

 

3. Tërheqja dhe ekspozimi i të miturit të moshës 16 deri nën 18 vjeç si dëshmitar i abuzimit 

seksual, edhe pa marrë pjesë i mituri në këto aktivitete seksuale, dënohet me burgim nga 4 deri 

në 8 vjet burgim.  

 

4. Kur vepra penale e parashikuar nga paragrafët 1, 2 dhe 3 të këtij neni kryhet ndaj të miturit 

nën moshën 14 vjeç, dënohet me burgim nga 8 deri në 15 vjet. 

 

5. Dënimi penal rritet me një të dytat e dënimit të parashikuar në paragrafët e mësipërm, kur kjo 

vepër kryhet në këto rrethana cilësuese: 

5.1.vepra është kryer nga disa persona që kanë vepruar në grup bashkërisht; 

5.2.vepra ka dëmtuar rëndë shëndetin fizik ose mendor të viktimës së mitur; 

5.3.vepra është paraprirë ose është shoqëruar me përdorimin e dhunës fizike ose psikologjike; 

5.4.vepra është kryer kundër një të mituri të paaftë; 

5.5.vepra është kryer nga prindi, adoptuesi, kujdestari, një anëtar i familjes, një person që 

bashkëjeton apo ka bashkëjetuar me fëmijën, nga mësuesi i tij, ose çdo person që ka 

krijuar një marrëdhënie të qëndrueshme kujdesi për të; 

5.6.vepra është kryer në kuadrin e një organizate kriminale. 

 

Neni 193 

Ofrimi i materialit pornografik të miturve nën moshën 16 vjeç 

 

Kushdo që shet, ofron të shesë, shfaq ose në mënyrë tjetër i siguron të miturit nën moshën 

16 vjeç fotografi, material audiovizual apo sende të tjera me përmbajtje pornografike ose e lejon 

të miturin të shohë një shfaqje të gjallë me përmbajtje pornografike apo me dashje e sjell të 

miturin në një shfaqje të tillë, dënohet me burgim nga 2 deri në 4 vjet. 

 

 

Neni 194 

Favorizimi i prostitucionit 

 

1. Kushdo që rekruton, organizon, ndihmon, mban, fsheh ose kontrollon një person për 

qëllime të prostitucionit, dënohet me burgim nga 3 deri në 7 vjet. 

2. Kur vepra penale nga paragrafi 1. i këtij neni kryhet brenda perimetrit prej 500 metrash nga 

shkolla ose mjedisi tjetër i cili përdoret nga fëmijët, dënohet meburgim nga 4 deri në 8 vjet. 

3. Kur vepra penale e parashikuar nga paragrafi 1. ose 2. i këtij neni kryhet ndaj të miturit të 

moshës 16 deri 18 vjeç, dënohet me burgim nga 5 deri në 10 vjet. 

4. Kur vepra e parashikuar nga paragrafi 1. ose 2. i këtij neni kryhet ndaj të miturit nën moshën 

16 vjeç, dënohet me burgim nga 6 deri në 15 vjet. 

5. Kur vepra penale e parashikuar nga paragrafi 1. ose 2. i këtij neni kryhet ndaj të miturit nën 

moshën14 vjeç, dënohet me burgim nga 10 deri në 20 vjet. 

 

 

Neni 195 

Mbajtja dhe ofrimi i lokaleve për prostitucion 

 

1. Mbajtja, shfrytëzimi, financimi, ofrimi me dijeni i lokaleve për qëllime të ushtrimit të 

prostitucionit, qoftë personi si pronar i lokalit, qiradhënës, qiramarrës, nedores ose person 

përgjegjës, dënohet me gobë ose burgim nga 2 deri në 5 vjet. 

2. Kur vepra penale e parashikuar nga paragrafi 1 i këtij neni kryhet brenda perimetrit prej 500 

metrash nga shkolla ose mjedisi tjetër i cili përdoret nga fëmijët, dënohet me burgim nga 5 deri 

në 10 vjet. 

3. Kur vepra penale e parashikuar nga paragrafi 1 ose 2 të këtij neni kryhet për qëllime të 

prostitucionit ose mundësimit të prostitucionit të një apo më shumë të miturve që janë midis 

moshës 16 dhe 18 vjeç, dënohet me burgim nga 5 deri në 15 vjet. 

4. Kur vepra penale nga paragrafi 1 osetë këtij neni kryhet për qëllime të prostitucionit ose 

mundësimit të prostitucionit të një ose më shumë të miturve nën moshën 16 vjeç, dënohet me 

burgim nga 10 deri në 20 vjet. 

 

 

Neni 196 

Prostitucioni 

 

1.Ushtrimi i prostitucionit perben kundervajtje penale dhe dënohet me gjobë ose me burgim deri 

në 2 vjet. 

2.Dhënia e shpërblimit për përfitim personal të prostitucionit dënohet me gjobë ose me burgim 

nga 2deri në 3 vjet. 

3. Në rastin e kryerjes së veprës penale sipas paragrafit të parë të këtij neni, kur ekzistojnë më 

shumë se dy rrethana lehtësuese dhe asnjë rrethanë rënduese, gjykata mund të mjaftohet me 

caktimin ndaj personit që ushtron prostitucion vetëm të dënimit plotësues të parashikuar nga neni 

74 i K.Penal duke e urdhëruar atë per te marre pjese ne seanca psikologjike, teraupetike dhe 

edukimi. 

 

 

Neni 197 

Shfrytëzimi i prostitucionit të personave madhorë 

 

1. Shtytja, ndërmjetësimi ose realizimi i përfitimeve pasurore për ushtrimin e prostitucionit nga 

personat madhorëdënohet me burgim nga 2 deri në 5 vjet. 

2. Po kjo vepër penale dënohet me burgim nga 7 deri në 15 vjet nëse veprimet e parashikuara në 

të janë kryer: 

2.1. duke përdorur forcën; 

2.2. duke i shkaktuar lëndime të rënda trupore ose çrregullim të rëndë për shëndetin 

mendor apo fizik viktimës;  

2.3. duke përdorur armë apo mjete të tjera të rrezikshme; 

2.4. duke i shkaktuar me dashje dehjen viktimës me anë të alkoolit, lëndëve 

narkotike, psikotrope apo substancave tjera; 

2.5. duke shfrytëzuar cilësitë specifike të personit si aftësitë e kufizuara mendore 

apo fizike, çrregullimet apo paaftësinë fizike apo mendore ose shtatzëninë; 

2.6. veprës i ka paraprirë, ajo është shoqëruar ose përcjellë nga tortura apo trajtimi 

çnjerëzor; 

2.7. kur vepra kryhet nga prindi, birësuesi, njerku apo njerka, të paralindurit, gjini e 

afërt me viktimën ose kur vepra është kryer nga një person që është në 

marrëdhënie familjare me viktimën; 

2.8. kur vepra është kryer nga mësuesi, udhëheqësi fetar, specialisti i kujdesit 

shëndetësor, personi të cilit i është besuar kujdesi për viktimën ose që në 

ndonjë mënyrë tjetër ka autoritet ndaj viktimës: 

i. duke keqpërdorur kontrollin e tij mbi gjendjen financiare, familjare, 

shoqërore, shëndetësore, të punësimit, shkollimit, fetare ose rrethanave 

tjera të vikimës apo të personit të tretë; 

ii. kur viktima mbahet në një institucion edukativo-korrektues, është pacient 

në spital, qendër të shëndetit mendor apo rehabilitimit, banor i shtëpisë së [S

kujdesit apo strehimores, ose një personi që po i nënshtrohet kufizimeve të 

lirisë personale me urdhër të gjykatës apo prokurorisë ose sipas ligjit; 

iii. duke keqpërdorur pozitën ose autoritetin e tij mbi viktimën dhe e cila i 

është besuar për kujdes; 

iv. nga një person që është “maskuar” ose që simulon cilësinë e një 

funksionari publik ose të një personi të ngarkuar me një shërbim publik; 

v. nëse vepra penale është kryer nga një person që bën pjesë në një 

organizatë kriminale me qëllimin që të lehtësojë veprimtarinë e saj. 

2.9.kur vepra është kryer përmes përdorimit të një rrjeti të komunikimit elektronik, 

për shpërndarjen e mesazheve të destinuara për një audiencë të papërcaktuar. 

 

 

Neni 198 

Aktet seksuale brenda familjes apo gjinisë 

 

1. Cilido që kryen akt seksual me paraardhës ose pasardhës të familjes i cili ka mbushur moshën 

18 vjeç ose me vëlla apo motër që ka mbushur moshën 18 vjeç, dënohet me gjobë ose me burgim 

nga 2 deri në 3 vjet. 

2. Kur prindi, prindi adoptues, prindi birësues, njerku ose njerka, gjyshi apo gjyshja, daja 

apoxhaxhai, tezja ose halla, kryen akt seksual me fëmijën e tij, me fëmijën e birësuar, me 

thjeshtrin e tij, me nipin ose me mbesën e vajzës apo të djalit, me nipin ose me mbesën e motrave 

apo të vëllezërve, të moshës 16 deri nën 18 vjeç, dënohet me burgim nga3 deri në 6 vjet. 

3. Kur prindi, prindi adoptues, prindi birësues, njerku ose njerka, gjyshi apo gjyshja, daja apo 

xhaxhai, tezja ose halla, kryen akt seksual me fëmijën e tij, me fëmijën e birësuar, me thjeshtrin e 

tij, me nipin ose me mbesën e vajzës apo të djalit, me nipin ose me mbesën e motrave apo të 

vëllezërve, që është i moshës 14 derinën 16 vjeç, dënohet me burgim nga 5 deri në 10 vjet. 

4. Kur prindi, prindi adoptues, prindi birësues, njerku ose njerka, gjyshi apo gjyshja, daja apo 

xhaxhai, tezja ose halla, kryen akt seksual me fëmijën e tij, me fëmijën e birësuar, me thjeshtrin e 

tij, me nipin ose me mbesën e vajzës apo të djalit, me nipin ose me mbesën e motrave apo të 

vëllezërve, nën moshën 14 vjeç, dënohet me burgim nga 10 deri në 20 vjet. 

5. Kur vëllai apo motra më e madhe kryen akt seksual me vëllanë apo motrën, me vëllanë ose 

motrën e adoptuar, me vëllanë apo motrën e birësuar, që është në moshën 16 deri nën 18 vjeç, 

motra apo vëllai më i madh dënohet me dënimin e parashikuar nga paragrafi 2. i këtij neni. 

6. Kur vëllai apo motra më e madhe kryen akt seksual me vëllanë apo motrën, me vëllanë ose 

motrën e adoptuar, me vëllanë apo motrën e birësuar, që është në moshën 14 deri nën 16 vjeç, 

motra apo vëllai më i madh dënohet me dënimin e parashikuar nga paragrafi 3. i këtij neni. 

7. Kur vëllai apo motra më e madhe kryen akt seksual me vëllanë apo motrën, me vëllanë ose 

motrën e adoptuar, me vëllanë apo motrën e birësuar, që është nën moshën 14 vjeç, motra apo 

vëllai më i madh dënohet me dënimin e parashikuar nga paragrafi 4. i këtij neni. 

Neni 199 

Përgjegjësia për tentativën në kryerjen e krimeve seksuale 

Tentativa për kryerjen e krimeve seksuale ndaj të miturve të parashikuara në këtë seksion 

dënohet me të njejtat masa dënimi të parashikuara nga dispozitat penale përkatëse dhe nuk gjen 

zbatim neni 42 i ketij Kodi për lehtësimin apo zbutjen e dënimit penal per shkak se vepra ka 

mbetur ne tentative. 

 

 

Neni 200 

Ushtrimi i ndjekjes penale 

1. Për veprat penale të parashikuara nga nenet 180, 181, 182, 183 (dhuna seksuale, dhuna 

seksuale në grup, ngacmimi seksual, degradimi I integritetit seksual) kur viktima është madhore, 

ndjekja penale fillon mbi ankimin e viktimës dhe ceshtja pushon nese ankimi terhiqet, me 

përjashtim të rastit për kryerjen e veprave penale të “dhunës seksuale” dhe “dhuna seksuale në 

grup” të parashikuar nga nenet 180 dhe 181 të këtij Kodi për të cilat ankimi është i 

parevokueshëm. 

2. Për krimet seksuale ndaj të miturve të parashikuara në këtë seksion nëse nuk ka filluar 

proçedimi penal ndaj autorit në kohën e ndodhjes së faktit kriminal, si një rast përjashtues, afati i 

parashkrimit sipas nenit 133.3 të K.Penal fillon të ecë nga dita kur i mituri ka mbushur moshën 

18 vjec. 

3. Procedohet me iniciativë: 

1. nëse vepra penale është kryer ndaj një të mituri që në momentin kur ka ndodhur 

vepra penale nuk kishte mbushur moshën 18 vjeç; 

2. nëse vepra penale është kryer nga i paralinduri, prindi, madje dhe prindi birësues, 

ose partneri i tij/saj bashkëjetues, kujdestari, ose një person tjetër që për arsye të 

kujdesit, edukimit, udhëzimit, mbikëqyrjes apo kujdestarisë, i mituri i është 

besuar/është në kujdestari, ose që ka me këtë të fundit një lidhje bashkëjetese; 

3. nëse vepra penale shtë kryer nga një zyrtar/funksionar publik ose nga një person i 

ngarkuar me shërbim publik në ushtrim të funksioneve të tij; 

4. nëse vepra penale lidhet me nje krim tjetër për të cilin duhet të veprohet me 

iniciativë. 

 

Neni 201 

Dënimet plotësuese dhe efektet e tjera penale për krimet seksuale dhe veprat e tjera të këtij 

seksioni të kryera ndaj të miturve 

1. Dënimi kryesor për krimet seksuale dhe veprat e tjera penale të këtij seksionitë kryera ndaj të 

miturve shoqërohet detyrimisht sipas natyres se rastit dhe me denimiet plotesuese, si me poshte: 

I. humbjen e përgjegjësisë prindërore, kur cilësia e prindit është një element 

përbërës cilësues ose rrethanë rënduese e krimit; 

II. heqjen e perhereshme te se drejtes se ushtrimit te profesionit nga çdo institucion I 

kujdestarisë, institucion mjekësor për të miturit me aftësi të kufizuar fizike apo 

mendoreapo/dhe institucion I përkrahjes, publike apo privat; 

III. përjashtimin nga e drejta e trashëgimisë së viktimës dhe humbjen e të drejtave për 

te perfituar kujdesin prej saj, ne rastet kur ky detyrim ekziston per shkak te ligjit 

apo mardhenies gjinore; 

IV. heqjen e përkohshme ose të përherëshme të së drejtës për të ushtruar funksione 

publike, ne varesi te rendesise se shkeljes; 

V. heqjen e përkohshme ose të përherëshme të së drejtës së ushtrimit të një 

veprimtarie ose të një profesioni,ne rastet tej kuptimit te paragrafit 1.I te ketij 

neni. Ne kete rast, dënimi plotësues mund te jete i përkohëshem apo I perhershem, 

ne varesi te rendesise se shkeljes, por jepet detyrimisht për një kohë nga 1 muaj 

deri në 5 vjet. 

 

2. Dënimi për cilindo prej krimeve seksuale dhe veprave të tjera penale të këtij seksioni të kryera 

ndaj të miturve, në çdo rast shoqërohet detyrimisht me heqjen e përhershme te autorit te vepres 

nga cdo pozicion në shkolla të të gjitha niveleve dhe nga çdo institucion apo shërbim në 

institucione ose strukturat e tjera publike ose private, të dedikuara/frekuentuara kryesisht nga të 

miturit. Ne varesi te lidhjes apo ndikimit qe ka detyra qe ushtron autori I vepres penale me 

rrezikshmerine dhe kryerjen e saj, gjykata percakton afatin e pershtatshem per heqjen e se drejtes 

per te ushtruar veprimtari publike apo edukative ne pergjithesi. 

 

3. Dënimi kryesor për krimet seksuale dhe veprat e tjera penale të këtij seksioni të kryera ndaj të 

miturve, në rastet e aplikimit të rrethanave cilësuese të parashikuara në këto dispozita, ne 

perputhje me nenin 54.4 te ketij Kodi, shoqërohet detyrimisht me masat plotësueseqë jepen për 

një periudhë nga 1 deri në 5 vjet (të vklerësohet kjo nga Prof.Rakipi, sepse mendoj qe kufizimet 

duhet te jene me afat cenojne thelbin e te drejtave pas vuajtjes se denimit dhe duhet para parimi I 

proporcionalitetit ne caktimin e tyre)si me poshte :  

3.1.imponimi i kufizimeve në lëvizje dhe në qarkullimin e lirë, si dhe ndalimi i afrimit 

në vende që frekuentohen zakonisht nga të miturit; 

3.2.regjistrimi i gjeneraliteteve të autorëve në një regjistër të veçantë që disponohet 

nga organet vendore e qëndrore të Policisë së shtetit për efekt monitorimi e 

parandalimi të çdo veprimtarie të mundshme të mëtejshme kriminale drejtuar ndaj 

integritetit seksual të të miturve; 

3.3.publikimi i vendimit gjyqësor me gjeneralitetet të plota të autorit, përfshirë këtu 

edhe fotografinë e tij, të veprës penale të kryer dhe dënimit të dhënë, por me 

përmbajtje të përmbledhur të faktit penal dhe asrsyetimit te Gjykatës penale, me 

qëllim arritjen e ekuilibrit dhe proporcionalitetit në mbrojtjen nga ekspozimi të të 

dhënave personale të viktimës së mitur dhe ekspozimin e autorit për të garantuar 

sigurinë publike të të miturve nga krimet që drejtohen ndaj integritetit seksual të 

tyre; 

3.4.shpërndarjen e vendimit gjyqësor dhe fotografisë së autorit në të gjitha 

institucionet arsimore dhe ato institucione që janë të frekuentuara më së shumti 

nga fëmijët e mitur; 

3.5.ndalimi i kryerjes së punës që përfshin kontakte të përhershme me të mitur; 

3.6.detyrimi për t’i mbajtur organet e policisë të informuar për vendbanimin e tyre dhe 

çdo lëvizje eventuale; 

4. Nese nga kryerja e vepreave penale te parashikuara ne kete seksion jane realizuara te 

ardhura, dhene premtime per fitime ekonomike, gjykata vendos sekuestrimin e tyre. 

 

5. Kur cilado veperpenale e ketij seksioni eshte kryer nga personi juridik denohet edhe me 

denimin plotesues te mbylljen e veprimtarise se tij dhe konfiskimin e te gjitha te ardhurave qe 

rrjedhin nga veprimtaria kriminale. 

6. Shkelja e detyrimeve të vendosura nga Gjykata sipas paragrafit të tretë të këtij neni, barazohet 

me shkeljen e cdo denimi plotesues te dhene dhe denohet sipas parashikimeve te ketij Kodi. 

 

Neni 202 

Komunikimi me seksionin për të mitur të Gjykatës civile 

1. Kur fillonprocedim penal për një prej krimeve seksuale ndaj të miturve të parashikuara në këtë 

seksion, prokurorikërkonnëgjykatëncivile për të mitur marrjen e masave të mbrojtjes dhe çdo 

masë tjetër të nevojshme sipas nenit 37 të Kodit të Drejtësisë Penale për të mitur, Ligjit Nr.9669, 

datë 18.12.2006“Për masa ndaj dhunës në marrëdhëniet familjare” të ndryshuar, Kodit të 

familjes dhe legjislacionit të zbatueshëm për të drejtat dhe mbrojtjen e fëmijëve. 

2. Në rastet e parashikuara në paragrafin e parë, viktimës së mitur, bazuar në dispozitat e KDPM 

i sigurohet ndihma emocionale dhe psikologjike në çdo gjendje dhe shkallë procedimi, nga 

prania e prindërve ose personave të tjerë të përshtatshëm, të treguar nga i mituri, si dhe nga 

grupe, fondacione, shoqata ose organizata jo qeveritare me përvojë të provuar në sektorin e 

ndihmës dhe mbështetjes për viktimat e krimeve të përmendura në paragrafin e parë dhe të 

regjistruara në një listë të veçantë të subjekteve të legjitimuara për këtë qëllim, me pëlqimin e të 

miturit, dhe të pranuara nga autoriteti gjyqësor që procedon. 

